
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի անհրաժեշտությունը (նպատակը).
«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ  փոփոխություններ և լրացումներ կատարելու և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին Հայաստանի Հանրապետության կառավարության որոշման նախագիծը բխում է` Չեննաի քաղաքում անցկացված շախմատի 44-րդ համաշխարհային օլիմպիադայում Հայաստանի Հանրապետության տղամարդկանց հավաքականի երկրորդ տեղը գրավելուց և անհրաժեշտություն է առաջացել  5 մարզիկներին,  1 մարզչին և թիմի 1 ղեկավարին պարգևատրել դրամական պարգևով: Միջոցառման իրականացման իրավական հիմք է հանդիսանում ՀՀ Վարչապետի 2022 թվականի սեպտեմբերի 9-ի N 02/16.10/29767-2022   հանձնարարականը:
(Հանձնարարականը կցվում է):

  Ընթացիկ իրավիճակը և խնդիրները.
Վերջին տարիներին մեր շախմատիստները  հաջողություններ են ունենում տարբեր միջազգային միջոցառումներում՝ մասնավորապես Հնդկաստանի Չեննաի քաղաքում անցկացված շախմատի 44-րդ համաշխարհային օլիմպիադայում Հայաստանի Հանրապետության տղամարդկանց հավաքականը գրավել է երկրորդ տեղը: Հաշվի առնելով այդ հանգամանքը, նպատակահարմար ենք գտնում  լրացուցիչ՝ բացի ՀՀ Կառավարության 2015 թվականի նոյեմբերի 5-ի 1282-Ն որոշումով հաստատված տարեվերջյան պարգևատրության գումարից, ևս հինգ միլիոն (5000000) ՀՀ դրամով պարգևատրել յուրաքանչյուրին՝ շախմատի տղամարդկանց Հայաստանի Հանրապետության հավաքականի հինգ մարզիկներին, երեք միլիոն (3000000) ՀՀ դրամով հավաքականի գլխավոր մարզչին և երեք միլիոն (3000000) ՀՀ դրամով թիմի ղեկավարին:

Կարգավորման նպատակը և բնույթը.
Անհրաժեշտություն է առաջացել ՀՀ կառավարության պահուստային ֆոնդից 39240600 ՀՀ դրամը ուղղել ՀՀ կրթության, գիտության, մշակույթի և սպորտի նախարարության «1041. Մեծ նվաճումների սպորտ» ծրագրի «12009. Շախմատի համաշխարհային օլիմպիադայում բարձր նվաճումներ ունեցող մարզիկների, նրանց մարզիչի և ղեկավարի պարգևատրում» միջոցառմանը (Ցուցակ կցվում է):
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:

Իրավական ակտի կիրարկման դեպքում ակնկալվող արդյունքը.
 	Շախմատի 44-րդ համաշխարհային օլիմպիադայում արծաթե մեդալներ նվաճած մարզիկներին, մարզչին և թիմի ղեկավարին խրախուսելը  կնպաստի նրանց  սոցիալական վիճակի բարելավմանը: 

«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն» 
2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 4.8 կետ:
· Կառավարությունը միջազգային մրցասպարեզում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը։
· Հայաստանի Հանրապետության կառավարությունը աջակցելու է 
·  Հայաստանի մարզական հեղինակության բարձրացմանն ուղղված միջազգային մարզական այլ միջոցառումներին Հայաստանի Հանրապետության մարզիկների մասնակցությանը։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

Այլ տեղեկություններ.
       Չկան: 
